
АғАйын,  «Ақмешіт АптАлығынА» 
жАзылдыңыз бА?

Баспасөзге 2025 жылдың бірінші 
жартыжылдығына жазылу жүруде. 
Қапы қалмаңыз, сүйікті газетіңізге 

жазылуды ұмытпаңыз.
Жекелер үшін 

6 айға – 3000 теңге, 
мекемелер үшін – 4000 теңге. 

Баспасөзге қатысты сауалдарыңыз 
болса, мына нөмірлерге 

хабарласыңыздар: 40-05-81, 70-14-08.

Баспасөз-2025

Ақжармада – екі ауыл, әкім – біреу. 
Халықаралық дәліз жолдың бойындағы батыр 
Баймұрат атындағы ауыл мен Талдыарал елді 
мекені осы округке қарайды. Ақжарма ауылдық 
округіне газ апару жұмысына 1,2 миллиард теңге 
қаралған. Бұйыртса, жаңа жылға дейін халық 
табиғи отынның игілігін көруі әбден мүмкін. 

– Бұл қаражат келер жылы келеді деп күтілген. 
Бірақ елге қолайлы жағдай жасап, халықтың 
мұң-мұқтажын шешудегі атқарылған еңбектің 
нәтижесінде жаңа жылға дейін «көгілдір отынға» 
қосылуымыз мүмкін. Әрине, ауа райы қарасып 
тұрса, жұмысты жыл аяғына дейін аяқтаймыз. 
Қазірдің өзінде Баймұрат батыр ауылындағы 
құбыр жүргізу жұмысы толық аяқталды. Ал 
Талдыаралдағы жұмыстың жартысы бітті, – 
дейді ауыл әкімі Саттар Әбдіреев.

Жақсы жаңалық жақындай түскен сайын 
жергілікті халықтың да уайымы сейілді. Қып-
қызыл шығын болып, көмір тасып, отын жарып, 
күл шығаратын бейнеттен арылуға асығатындай. 

– Қала іргесінде тұрып, орталықтағылар 
он шақты жыл бұрын көрген қуанышты сәтті 
сезіну – бізге бір бақыт. Жігіттердің еңбектеніп, 
құбыр жүргізіп жатқанын көріп, табиғи газдың 
жақындап келе жатқанын сеземіз. Әрине, көп 
үнем екені анық. Халықтың қалтасын қақпайды. 

Бастысы, таза боласың. Көмірдің өзіне 100 мың 
теңгеден артық ақша жұмсаймыз. Екіншіден, 
отын пайдаланбасақ, айналамыз аз жылда ну 
орман болады ғой. Жыл сайын жағдай жақсарып, 
ауылдардың да дамудың даңғылына түскені 
қуантады, – дейді ауыл тұрғыны, қоғамдық кеңес 
төрағасы Есентай Ізтілеуов.

Бүгінде Сырдың бас қаласындағы «көгілдір 
отынмен» қамтамасыз ету 98 пайызға 
орындалған. Ақжарма ауылынан бөлек, 
«Сабалақ» саяжайына 3,1 млрд теңге, ал қаланың 
кейбір аумақтарына 689,2 млн теңге бөлінген. 
Ал Қызылөзек ауылдық округі мен Бірқазан елді 
мекеніндегі бұл мәселені шешу жоспарда тұр.

Айта кетейік, Ақжарма ауылдық округінде 
мұнан басқа да жүйелі жұмыстар атқарылып 
келеді. Мәселен, өткен жылы ауылдың 
инфрақұрылымдық жүйесінде «Ауыл – ел 
бесігі» жобасы аясында 33 миллион 300 мың 
теңгеге Баймұрат батыр ауылынан ұзындығы 
2,85 шақырым болатын 3 көшеге, «Өңірлерді 
дамыту» бағдарламасы шеңберінде екі көшенің 
аяқ жақ бөлігі 1,5 млн теңгеге түнгі көше жарығы 
орнатылды. Ал ауылдық округке қарасты екі елді 
мекенге заманауи 5 аялдама қойылды. Бүгінде 
халық игілігіне жарап тұр. 

Дәулет ҚЫРДАН

ЖАңА теРмиНАл 
іске ҚосЫлДЫ

Апта басында Сыр өңіріне Үкімет басшысы 
Олжас Бектенов келді.  Ел Президентінің 
тапсырмасы бойынша Премьер-министр 
Олжас Бектенов Қызылорда қала сындағы 
«Қорқыт ата» әуежайында жаңа терминалдың 
ашылуына қатысты.

Бизнестің әлеуметтік жауапкершілігі 
шеңберінде іске асырылған жоба өңірдің 
сауда-экономикалық, туристік әлеуетін да-
мытуға және халықтың тұрмыс сапасына 
тікелей әсер ететін көлік қызметтерінің 
қолжетімділігін қамтамасыз етуге ықпал етеді. 
Жаңа терминалды іске қосу әуе айлағының 
өткізу мүмкіндігін 7 есеге – жылына 300 
мыңнан 2 млн жолаушыға дейін арттырады. 
Жаңартылған «Қорқыт ата» терминалы 
Халықаралық әуе көлігі қауымдастығының 
(IATA) және Халықаралық азаматтық авиация 
ұйымының (ICAO) жоғары стандарттарына 
сәйкес келеді.

– Мемлекет басшысы халыққа Жолдауын-
да көлік-логистикалық секторды дамытуды 
стратегиялық басымдық деп атады. «Қорқыт 
ата» әуежайының жаңа терминалы – өңір 
үшін ғана емес, бүкіл Қазақстан үшін 
маңызды инфрақұрылымдық жоба. Оны 
іске асыру қосымша әуе бағыттарды, оның 
ішінде халықаралық бағыттарды ашуға, 
транзиттік әлеуетті, жолаушылар мен жүк 
ағынын ұлғайтуға мүмкіндік береді, бұл 
ішкі туризмнің, сауданың және тұтастай 
экономиканың дамуына оң әсер етеді. 
Үкімет бизнестің заманауи, сапалы көлік-
логистикалық инфрақұрылымды салу жөнін-
дегі әлеуметтік бағдарланған баста мала-

рын толық қолдайтын болады. Бұл – біздің 
еліміздің болашағына қосылған үлес, – деп 
атап өткен Олжас Бектенов жобаның іске 
қосылуын қысқа мерзімде қамтамасыз 
еткендердің барлығына алғысын білдірді.

Үкімет басшысы ішкі және халықаралық 
рейстердің жолаушыларына қызмет көрсету 

үдерісімен танысты. Ауданы 7500 шаршы 
метр терминал телескопиялық баспалдақтар, 
қол жүгін тексерудің автоматтандырылған 
жүйесі және басқа да озық технологиялармен 
жабдықталған. Жобаны іске асыруға «Болат 
Өтемұратов қоры» әлеуметтік жауапкершілік 
шеңберінде 20,9 млрд теңге инвестиция 

салды. Жергілікті бюджеттен инженерлік-
коммуникациялық инфрақұрылымға, ав-
тожол салуға, әуежай аумағын абаттандыруға 
және жарықтандыруға 4,3 млрд теңгеден 
астам қаражат бөлінді.

Премьер-министр саПары:
Президент тапсырмасы өңірде қалай орындалуда?

2-бетте

сары уайымға салынған сабалақтықтар да, газ қашан келеді деп 
алаңдаған ақжармалықтар да бөркін аспанға атып, қуануда. Қызылөзек 
тұрғындарының бұл мәселесі кезекте тұр. келер жылы келеді деп күткен 
табиғи газ құбырларын орнату жұмысы Баймұрат батыр ауылында 
аяқталуға жақын.

АқжАрмАлық АғАйынның 
қуАнышы

Өз алдына еншісін алып, Одақ құрамынан шыққан 
Қазақстан екі жыл бойына ресейлік рубльді қолданған 
еді. Әйтсе де жағдай күн санап шиеленісе түсті. Қап-
қап ақшаға түк ала алмай, қиналған елдің жағдайына 
елеңдеген билік бұлай жалғаса бермеу керегін түсінді. 
1993 жылдың 12 қарашасында ел Президентінің 
«Қазақстан Республикасының ұлттық валютасын енгізу 
туралы» Жарлығымен теңге өмірге келген еді. Ал 15 
қарашада теңге толық қолданысқа енді. 

Теңге дизайнын әзiрлейтiн арнайы мамандар тобында 
Тимур Сүлейменов, Меңдiбай Әлi, Досбол Қасымов, 
Ағымсалы Дүзелханов пен Хайролла Ғабжәлел болды. 
Ең алғашқы теңге Англиядағы «Harrison&sons» 
компаниясында басады. Сол алғашқы теңгелер бүгінде 
мұражайда сақтаулы.

Теңге тарихында ұлтымыздың ұлы тұлғаларының 
бейнесі бедерленіп, қағаз ақша ретінде де жұртшылықтың 
есінде қалды. Құрманғазы мен Сүйінбей, Абай мен 
Шоқан, Әбілхайыр мен хан Абылай да теңгенің ұлттық 
болмысын айшықтай түскен еді. Бүгінде банкноттардың 
өзгеруі жиілей түсті.

Еске салатын жайт, теңге қолданысқа енгенде АҚШ 
доллары бес теңгеге жетер-жетпес еді, қазір 500 теңгеге 
бір қадам қалды. 

Туған күніңмен, теңге!

15 қараша – ұлттық валюта күні

Ұлттық валютамыз – теңгенің қолданысқа 
енгеніне отыз жылдан асты. осы жылдардың 
ішінде теңгенің басынан сан түрлі жағдай 
өтті. Бірде жоғары, бірде төмен бағыт алып, 
экономиканың деңгейін байқатты. 

теңгенің орны 
төр болсын!

ҚҰРметті сАЙлАУШЫлАР!
Белсенді азамат ретінде менің басты міндетім – қаламыздың 

әлеуметтік-экономикалық, қоғамдық-саяси өміріне араласу арқылы  
өндіріс орындарының көбеюіне, аймағымыздың әлеуетінің артуына 
қызмет ету. 

Осы ретте, өзім сайлауға үміткер ретінде түскелі отырған №19 
сайлау округінде біршама жұмыстар атқару жоспарымда бар. 

Мемлекет басшысы Қасым-Жомарт Тоқаевтың «Әділет-
ті Қазақстан: заң мен тәртіп, экономикалық өсім, қоғам дық 
оптимизм» атты Қазақстан халқына Жолдауында инфра-
құрылымға қатысты мәселелерді шешу  керектігін атап өткен 
болатын.

Сондықтан өзім сайлауға түскелі отырған аумақтың инфра-
құрылымдық, әлеуметтік, қоғамдық мәселелерімен етене таныспын.  
Осы орайда, аталмыш мәселелерді шешу төңірегінде ұсынысым 
келесідей: 

1.Халықтың талап-тілегіне сай оң шешімдердің қабыл-
дануына;

2.Инфрақұрылымдық жүйелерді жақсарту, көпқабатты тұрғын 
үйлердің жылу жүйелерін қайта жаңғыртуға;

3.Аталмыш аумақта орналасқан білім беру мекемелерінің 
маңайындағы инфрақұрылымдық жүйелерді қалыптастыру және 
жаңғырту;

4.«Саяхат», «Сәулет» шағын аудандарындағы ыза судан пайда 
болған көлшік меселелерін шешуге;

5. Аталған аумақтағы аяқсу мәселесін шешуге ықпал 
етемін. 

«Халық үніне құлақ асатын мемлекет» тұжырымдамасын 
жүзеге асыруға атсалыса отырып, өзекті мәселелерінің оң 
шешілуіне ықпал етемін. Осы орайда, сайлау округінің 
тұрғындарымен, ақсақалдарымен, жастарымен ұдайы кездесу 
ұйымдастыра отырып, туындаған мәселелерді бірге шешуге 
дайынмын.

Қорыта келгенде, осы сайлауалды бағдарлама негізінде тиімді 
жұмыс істеп, азаматтардың өтініштері мен талап-тілектерін барынша 
кезең-кезеңімен шешуге атсалысатынымды жеткізгім келеді. Сол 
себепті де сіздерді  менің кандидатурамды қолдап, дауыс беруге 
шақырамын!

Қызылорда облысы Қызылорда қалалық мәслихатының 
№19 сайлау округі бойынша шығып қалған  депутаттың орнына  үміткер  

изтелеуов Рустем сериковичтің сайлауалды бағдарламасы
ӨміРБАяН

Мен, Изтелеуов Рустем Серикович 1985 жылы 22-ші тамызда 
Қызылорда қаласында дүниеге келдім. 2003 жылы Қызылорда 
қаласындағы №120 Жамбыл Жабаев атындағы орта мектебін бітірдім.    

Білімім – жоғары. 
Ізденіс жолында «Қорқыт ата» атындағы Қызылорда 

университетінде  «Мемлекеттік жергілікті басқару»  және «Құрылыс» 
мамандықтары бойынша білім алдым.

Білімімді жетілдіру мақсатында Павлодар қаласындағы 
«Инновациялық Еуразия университетінде» «Экономика және 
инжиниринг» мамандығы бойынша магистратураға оқуға түстім.  

Еңбек жолымды алғаш бастаған жылдары өндіріс орындарында 
қарапайым қызметкерден бастап сатылап өстім. Саланың қыр-сырын 
уақыт өте келе лайықты деңгейде игердім. 

Алғаш  «Асар» ЖШС-де жабдықтаушы  маман ретінде бастап, 
кейін осы жерде директордың өндіріс жөніндегі орынбасары ретінде 
жұмыс істедім.  

Ал 2010 жылдан бастап көпшілікке белгілі «Сыр Жиһазы КZ» 
ЖШС-нің бас директорлығында қызмет атқардым. Өндірістен бөлек, 
жиһаз саласы да сол жылдары дамушы салалардың бірі еді. Біздің 
басты мақсатымыз – отандық өндірісті қолдайтын азаматтар санын 
арттырып, сапалы өнім шығару болатын. 

Өндіріс орындарында мол тәжірибе жинай отырып, кейінгі 
жылдары құрылыс саласында қызметімді жалғастыруға бел 
будым.  Бүгінде «Курс Инвест ЛТД» ЖШС-нің басшысы болып 
жұмыс атқарудамын. Қаламыздағы көпқабатты үйлерге жаңғырту 
жұмыстары, құрылыс жұмыстарын жүргізіп, тұрғындардың алғысын 
алып келеміз. 

сАЙлАУАлДЫ БАғДАРлАмА

Қаржысы республикалық бюджеттің қаражатынан төленді.

Құрметті сайлаушылар!
Бұған дейін де  саяси додада шыңдалып, халықпен етене араласып, 

бәрімізге ортақ мәселелерден хабардар болып келемін. 2020 жылы 
праймеризге қатысып, қала тұрғындарымен кездесулер өткізіп, біраз 
ұсыныс-пікірлерін тыңдаған болатынмын. 

Араға уақыт са-
лып,  еліміздің саяси 
өміріндегі  реформа-
ларды нәтижелі 
жү   зеге асыру, қо-
ғам  ның өзекті мәсе-
ле лерін шешуге ық-
пал  ету үшін осы 
бір маңызды таң-
дауға бет бұрып, 
бақ сынауды жөн 
көрдім. Сондықтан 
Қызылорда облысы 
Қызылорда қалалық 
м ә с л и х а т ы н ы ң 
№19 сайлау округі 
бойынша шығып 
қалған  депутаттың 
орнына  үміткер ре-
тінде сіздерге өзім 
туралы деректер 
мен сайлауалды бағ-
дарламамды таныс-
тырғым келеді. 

Ақмешіт АптАлығы

Шаһар басшысының айтуынша, 
өрттің шығу себептерінің басым 
бөлігі электр сымдарының қысқаша 
тұйықталуынан және ашық от сал-
да рынан орын алған. Нұржан 
Сәбитұлы жеке сектордағы үйлерге 
жіті тексерулер жүргізіп, газ тұтыну-
шыларға күнделікті түсіндірме жұ-
мыстарын ұйымдастыруды мін-
деттеді.

Облыс бойынша алғанда да өрт 
оқиғасы өткен жылмен салыстырғанда 
әлдеқайда азайыпты. Мәселен, тө-
тенше жағдайлар департаментінің 
өрт сөндіру және авариялық-құтқару 
жұмыстары қызметінің мәліметінше, 
1346 шақыру болған. 

– Жыл басынан бері өрт оқиғасына 
байланысты 334 шақыру болды. Өткен 
жылға қарағанда 32 шығысқа төмен. 
Ал авариялық-құтқару жұмыстарын 
жүргізуге 11 рет шықтық. Өртке 
жатпайтын жану оқиғасына 1000 шы-
ғыс болса, жалған шақыру бір мәрте 
ғана болды, – дейді өрт сөндіру және 
авариялық-құтқару жұмыстары қыз-
метін ұйымдастыру бөлімінің бастығы 
Досымхан Әбсадықов.

Салдармен күреспес бұрын се-
бепті анықтау – нағыз мамандардың 
ісі. Бұл ретте жауаптылар қауіпсіздік 

шарасын қатаң сақтамай, мәселе 
шешілмейтінін айтады. 

– Мәселен, жеке тұрғын 
үйдегі ток сымдарын уақытылы 
қарап тұру керек. Тозығы жеткен 
тұстарын жаңалап, ауыстырған жөн. 
Ауыстырмаған соң қызады, артынан 
шығынға әкеледі. Материалдық 
шығынды былай қойғанда кейде адам 
шығыны да болады. Тіпті ең оңайы 
темекі тарту мәдениетін сақтамаймыз. 
Белгі ленбеген жерге темекі тұқылын 
тастағанның соңы үй, қора жанып 
кеткен кездер бар. Аулада қоқысты, 
қураған шөпті өртеп, оны қараусыз 
қалдырып, аяғында орны толмас 
өкі нішке әкелгені қаншама?! Біз әр 
сенбі сайын профилактикалық іс-
шаралар ұйымдастырып, түсіндірме 
жұмыстарын жүргіземіз. Қауіптің 
алдын алудың алғышарты – қауіпсіз-
дікті сақтау, – дейді қалалық төтенше 
жағдайлар басқармасының бас ма-
маны Олжас Тұрсынбаев.

Атқарылып жатқан шаруа көп. 
Бастысы, «Сақтансаң, сақтаймын» 
дегенді ойдан шығармаған абзал. 
Мұндағы керек жалғыз қасиет – 
жауапкершілік. 

Аян сПАНДияР

Шаһар тазалығына шаң жуытпай-
тын сала мамандарымен кездескен 
қала әкімі Нұржан Ахатов та оларды 
құрметтейтінін айтқан еді.   Қаланың 
тазалығы мен көгалдандыру жұмыс-
та рына жауапты «Қызылорда тазалы-
ғы» және «Жасыл Қызылорда» меке-
мелерінің материалдық-техникалық 
базасы да қазір кісі қызығарлықтай. 
Биылдың өзінде оларға арнайы 
техниканың 47 данасы сатып алын-
ды. Қосымша қажетті құрал-жабдық-
тармен қамтылды. Қазіргі таңда 
жаңарған техникамен жоспарлы 
жұмыстар атқарылып келеді.

– Қар жауғанда және көктайғақ 
кезінде қала көшелеріндегі көлік 
қозғалысының, жаяу жүргіншілердің 
қауіпсіздігін қамтамасыз ету үшін 
жолдарды уақытылы тазалау керек. 
Сол үшін қыс мезгіліне инертті ма-
териалдарының қоры, арнаулы қар 
жинақтау полигондарының жасалуы, 
жанармай қоры, жүргізушілер мен жол 
жұмысшылары санының жеткілікті 
болуы реттеліп отыруы қажет, – деді 
Нұржан Сәбитұлы.

Ол коммуналдық мекеме басшы-
ларына қысқы маусымда комму-
налдық қызметтің іркіліссіз жұмыс 
істеуін қатаң бақылауда ұстауды 
тапсырды. Айта кету керек, «Қызыл-

орда тазалығы» мекемесінде 154 дана 
техника бар. Оның қысқы кезеңге 
қатысатын 57 арнайы техникасы 
сақадай-сай. Сонымен қатар мекеме 
базасында 2310 тонна құм-тұз аралас 
қоспасы жинақталған. Қардан тазар-
ту жұмыстарын атқару 2 ауысым 
бойынша жүргізіледі. Оған 270 жұмыс 
күші тартылады.

– Қыс мезгілінде техникаларға 
жұмсалатын отын (жанар-жағар май) 
мен қосалқы бөлшектер қажеттілікке 
сай мөлшерде сатып алу порталына 
жарияланды, жеңімпаз күтілуде. Қа-
зіргі таңда арнайы қоспа сақтайтын 
кәсіпорын  базасында  2000 тонна құм, 
310 тонна теникалық тұз дайын тұр. 
Жыл сайын қыс мезгілінде қар тазалау 
жұмыстарына кәсіпорынның көше 
тазалығын атқаратын жұмысшылары 
қала бойынша 52 көшені, жаяу  жүр-
гінші жолдары мен бордюр жиегін, 
қардан аршып тазалайды, – дейді 
санитарлық тазалық бойынша сектор 
меңгерушісі Гүлзинат Жұмабекова.

Естеріңізге сала кетейік, биыл 
мекеменің техникалық базасы да ны-
ғайды. Еңбек күні қарсаңында облыс 
әкімі арнайы көлік сыйға тартып, 
бүгінде техникалар ел игілігіне еңбек 
ете бастады. 

Д.ҚЫРДАН

«Қорқыт Ата» әуежайы» АҚ басқарма төрағасы 
Баян Ажмолдаев өңірдегі жыл сайын өсіп келе жатқан 
жолаушылар ағынын ескере отырып, терминалдың 
уақытылы іске қосылғаны туралы хабарлады. Мәселен, 
биылғы 9 айда әуежайда 265 мың жолаушыға қызмет 
көрсетілді, бұл өткен жылдың сәйкес кезеңімен 
салыстырғанда 20%-ға артық. Аптасына 26 ішкі рейс 
жүзеге асырылады (17-сі Астанаға, 9-ы Алматыға). 
Осы жылдың маусым айында Анталья (Түркия) 
қаласына халықаралық чартерлік рейс іске қосылды.

Қызылорда облысы әкімінің бірінші орынбасары 
Данияр Жаналинов Ақтау және Атырау қалаларында 
қосымша рейстер ашу, сондай-ақ «Қызылорда-
Көкшетау», «Қызылорда-Ақтөбе», «Қызылорда-
Қарағанды» сияқты әуе бағыттарды әлеуметтік 
маңызы бар рейстер тізбесіне енгізу жоспары туралы 
баяндады.

Өңір жұртшылығы атынан сөз сөйлеген Қызылорда 
облысы Ардагерлер кеңесінің төрағасы Серік 
Дүйсенбаев жаңартылған әуежайда жолаушылардың 
барлық санаттары үшін жасалған қызмет сапасы 
мен қолайлы жағдайларды жақсартудың маңызына 
тоқталды.

– Қызылорда облысы арқылы біз өңірлерді мем-
лекет тарапынан қолдау шараларының оң нәтижелерін 
көріп отырмыз. Бүгін жерлестеріміздің арманы 
орындалды – жаңа әуежай терминалы ашылды. 
Мемлекет басшысына өңірге ерекше көңіл бөлгені 
үшін алғыс білдіргім келеді, бұл барлық салада өсуге 
ықпал етеді, – деді Серік Дүйсенбаев.

Ауылды дамыту – басты міндет
Премьер-министр Олжас Бектенов Қызылорда 

облысына жұмыс сапары аясында Мемлекет басшы-
сының Жолдауында айтылған «Ауыл аманаты» бағ-
дарламасы шеңберінде ауыл тұрғындарының әл-
ауқаты мен тұрмыс сапасын жақсарту, АӨК дамыту 
арқылы экономиканы әртараптандыру, сондай-ақ 
тұрғындарға сапалы білім беру қызметтерін ұсыну 
үшін әлеуметтік инфрақұрылым нысандарын 
жаңғырту жөніндегі тапсырмаларының орындалу 
барысын тексерді.

Сырдария ауданы Бесарық ауылында Премьер-
министр «Ауыл аманаты» бағдарламасын іске асы-
рудың және бизнестің әлеуметтік жауапкершілігінің 
табысты мысалдарымен танысты. «Абай Дәулет» 
ЖШС құрған өндірістік алаңда 318,2 млн теңгеге ауыл 
тұрғындарының 13 бизнес-бастамасы іске асырылуда. 
Жартылай фабрикаттар, пластикалық ыдыстар, ағаш-
тан жасалған бұйымдар, тоқыма, кондитерлік өнімдер, 
сабын және басқа да өнімдер өндіретін цехтар ашылды. 
Олжас Бектенов ауыл тұрғындары шығаратын өнімдер 
желісімен танысты.

Оң тәжірибені кеңінен тарату үшін облыстың 
әр ауданында кемінде 3-4 ауылда осындай бизнес-
инкубаторлар ашу жұмыстары жүргізілуде.

Қызылорда облысында «Ауыл аманаты» бағдар-
ламасы аясында биыл өңдеу өнеркәсібін, мал шаруа-
шылығы, өсімдік шаруашылығы және басқа да келе-
шегі бар салаларда 610 жұмыс орнын ашқан 575 жоба 
іске асырылды.

«Kaz Fries» зауытында Премьер-министрге АӨК 
өнімдерін терең өңдеу саласындағы әлеуетті ашу 
шаралары таныстырылды. Кәсіпорынның қуа ты 
сағатына 150 килоға дейін қуырылған картоп таяқ-
шаларын өндіруге жетеді, дайын өнім мұздаты-
лып, ішкі нарықта сатылады. «Абай-Дәулет» ЖШС 
директоры Мұрат Сәрсенбаев өсімдік, құс, мал 
шаруа шылықтарымен және құрылыс өнімдерін 
шығарумен айналысатын көпсалалы компанияның 
өндірістік қуа тын одан әрі кеңейту жоспарлары 
туралы хабардар етті.

Серіктестік ауылдың дамуына үлкен үлес қосып 
келе жатқанын атап өткен жөн. 2018 жылдан бері 
компания бұл мақсаттарға 1,5 млрд теңгеден астам 
қаржы бөлді. Қаражат 360 орындық мектеп, 120 
орындық балабақша және дәрігерлік амбулатория 
сияқты әлеуметтік нысандарды абаттандыруға, көгал-
дандыруға, жөндеуге бағытталған. Демеушілік қолдау 
есебінен осы жылы 150 адамға арналған Мәдениет 

үйі күрделі жөндеуден өтті. Мұнда Президенттің 
бастамасымен жастарды отаншылдық, адамгершілік 
рухында тәрбиелеуге бағытталған «Адал адам» 
тұжырымдамасы іске асырылуда. Балалар үйірмелері 
ашылып, музыкалық шығармашылық ұжым құрылды. 
Сонымен қатар «Адал адам» мәдени орталығында 
подкаст-студия орнатылған, онда тікелей эфирде ауыл 
бизнесін дамытудың өзекті мәселелері талқыланады, 
көрермендерге жергілікті цехтарда өндірілген өнімдер 
таныстырылады.

Премьер-министр бизнестің ауылдық жерлердегі 
тұрмыс сапасын жақсартуға қосқан үлесі маңызды 
екенін атап өтті.

– Ауылды дамыту, нәтижелі жұмыспен қамтуды 
ынталандыру, сапалы әлеуметтік инфрақұрылым құру 
– Үкіметтің басым міндеттерінің бірі. Осы бағытта 
біз кәсіпкерлердің барлық бастамасын қолдаймыз. 
Егер Қазақстандағы әрбір ауылда осы жерде бизнес 
ашатындар тарапынан жауапты қолдауға ие болса, 
халықтың тұрмыс сапасы да анағұрлым серпінді 
түрде жақсарады», – деп атап өткен Олжас Бектенов 
Бесарық ауылын дамыту тәжірибесін одан әрі кеңейту 
қажеттігіне тоқталды.

Қызылордада Премьер-министр бүгінде 200 жұ-
мыс орны ашылған «Жан Арай» ЖШС агро өнер-
кәсіп кешенінің өндірістік орындарын аралады. 
Кәсіпорын күріш, құрама жем өндірумен, жемістер 
мен көкөністерді өңдеу және сақтаумен айналысады. 
Мұнда қуаты тәулігіне 80 тонна құрама жем өндіруге 
жететін және тәулігіне 150 тонна күріш өңдей алатын 
екі зауыт жұмыс істейді. Сонымен қатар сыйымдылығы 
1,5 мың тонна болатын көкөніс қоймасы бар, бұл 
маусымаралық кезеңде әлеуметтік маңызы бар өнім-
дерге бағаның тұрақтылығын қамтамасыз етуге мүм-
кіндік береді. Кешен өнімдері Қазақстанда сатылады 
және Түркия, Ирак, Ресей, Өзбекстан, Тәжікстан, 
Әзербайжан, Беларусь және басқа да алыс-жақын 
шетелдерге экспортталады.

Үкімет басшысы Олжас Бектенов облыс орта-
лығында балаларды қосымша біліммен қамтуды 
арттыру бағытында атқарылып жатқан шаралармен 

танысты. Жеке инвестиция есебінен салынған жаңа 
Оқушылар сарайы биыл қазан айында пайдалануға 
берілді. Жобаның құны – 2,4 млрд теңгені құрайды. 
350 адамға дейін сыятын әлеуметтік нысан әртүрлі 
жастағы оқушылардың жан-жақты дамуына ықпал 
ететін, гидропоника, робототехника, өнеркәсіптік 
дизайн, телестудия сынды басқа да жаңа жабдықтармен 
қамтамасыз етілген.

Мұнда Премьер-министрге Президент жариялаған 
Жұмысшы мамандықтары жылы шеңберінде Қызыл-
орда облысында кәсіптік-техникалық білім беру және 
кадрлар даярлау жүйесін трансформациялау бойынша 
атқарылып жатқан шаралар туралы ақпарат берілді. 
Өңірде 28 колледж жұмыс істейді, онда бүгінде 20 
мыңнан астам студент білім алып жатыр, оның 5 мыңға 
жуығы жұмысшы мамандықтары бойынша оқиды.

2024-2025 оқу жылында облыстың барлық аудан-
дарында 7 оқу-өндірістік комбинаты ашылды. Қысқа-
мерзімді кәсіптік оқыту курстары 300-ге жуық адамды 
қамтыды. Алғашқы комбинат 2022 жылы қалалық 
мектеп-лицей базасында ашылған. Аспаз, тігінші, 
графикалық дизайнер және басқа да сұранысқа ие 
мамандықтар бойынша 164 маман бітірді. Алдағы 
уақытта тәжірибені кеңейту жоспарланып отыр.

оң бағасын берді
Осы аптада облыс әкімі Нұрлыбек Нәлібаев 

Үкімет отырысының күн тәртібінде қаралған 
мәселелер бойынша жиын өткізіп, алдымен Мемлекет 
басшысының тапсырмасымен аймаққа арнайы келген 
ҚР Премьер-министрі Олжас Абайұлы Бектеновтің 
жұмыс сапарының қорытындысы туралы айтты.

– Мемлекет басшысының тапсырмасымен кеше 
облысқа Үкімет басшысы Олжас Абайұлы Бектенов 
арнайы жұмыс сапармен келіп, аймағымыз үшін 
ауқымды, тарихи маңызды жобалардың бірі «Қорқыт 
Ата» әуежайының жаңа терминалын салтанатты 
түрде ашты. Жеке инвестор, жерлесіміз «Болат 
Өтемұратов қорының» демеушілігімен салынған 
заманауи үлгі дегі жаңа терминалда жолаушыларға 
барлық жағдай қарастырылған. Жаңа терминал 
сағатына 250 жолау шыға қызмет көрсетуге, сауда-
логистикалық әлеуетті дамытуға және жаңа рейстер 
ашуға мүмкіндік береді.

Бұдан бөлек, Үкімет басшысы Қызылорда қала сы 
және «Бесарық» ауылындағы бірқатар жаңа нысан-
дармен танысты. Сапар қорытындысында айма ғы-
мызда атқарылған ауқымды жұмыстарға оң бағасын 
берді. Бұл баға барша жерлестеріміздің бірлігі мен тату 
тірлігінің жемісі деп білемін. Президентіміздің Сыр 
өңіріне деген ерекше қамқорлығы жаңа бастамаларға 
жол ашты.

Үкіметтік делегацияның өңірге жұмыс сапарын 
жоғары деңгейде ұйымдастырып, өткізуге атсалысқан 
барша әріптестеріме, зиялы қауымға, БАҚ өкілдеріне, 
кәсіпкерлер қауымына, «Қорқыт Ата» әуежайының» 
ұжымына, Қызылорда қаласы мен Сырдария ауданы 
әкімдіктеріне шынайы ризашылығымды білдіріп, 
алғысымды жеткіземін, – деді облыс басшысы.

«Ақмешіт-ақпарат»
(сурет primeminister.kz сайтынан алынды)

Премьер-министр саПары:
Президент тапсырмасы өңірде қалай орындалуда?

ел жАтқАндА жАтпАғАн...

Қала тазалығын саптағы сарбаздай аяғынан тік тұрып 
күзететін тазалық сақшыларының еңбегі ерен. олар жылдың 
қай мезгілінде де ауа райының қолайсыздығына қарамастан 
маңдай терін төгеді. тіпті, түнде жауған қарды таңертең қала 
көшелерінен көре алмайсыз. мұздақтарда көлік бара алмайтын, 
бірақ кісі аяғы арылмайтын жолдарда қолына лом алып, 
мұзды ойып тұрған аналарымызбен жасты ақ жаулықты нәзік 
жандарды көргенде ұялғаннан сергек қалыпқа түсіп, қалың 
ұйқыдан оянатын сәттер жетерлік. олардың еңбектері – адал. 

тілсіз жаудың құрығы қысқарды ма? Жыл басынан бері 
қала бойынша 135 өрт оқиғасы тіркелген. Өткен жылмен 
салыстырғанда бұл есеп 15 пайызға азайған. Әйткенмен 135-те 
аз емес. Қауіптің алдын алуға байланысты «жұмыла көтеріп, 
жүкті жеңілдету» керегін айтқан қала әкімі Нұржан Ахатов сала 
басшыларына тапсырма берді.

ӨРт ОқИғАСы АЗАЙДы

Басы 1-бетте

Ақмешіт АптАлығы

– кенжегүл Құрақбайқызы, қалада, қалаға қарасты 
ауылдарда жұмыссыздық  мәселесі қалай шешілуде? екі 
қолға бір күрек таппай сенделіп жүргендер қатары көп 
пе?

– Шынында, қазіргі қоғамды алаңдататын тақырып. 
Облыстық статистика департаментінің мәліметі бойынша 
былтырғы жылдың қорытындысымен Қызылорда 
қаласында экономикалық белсенді халық саны 147128 адам, 
жұмыссыздық деңгейі – 4,6 пайыз, облыста – 4,9 пайызды 
құрады.

Биыл қала бойынша 12224 жаңа жұмыс орнын ашу 
жоспарланса, бүгінгі күнге дейін 12925 жаңа жұмыс 
орны ашылып, нәтижесінде 6434 адам тұрақты жұмысқа 
орналасты.  Өңірлік жұмыспен қамту картасы шеңберінде 
осы жылы қала бойынша 85 жоба арқылы 1266 жаңа 
жұмыс орнын құру жоспарланып, бүгінгі күнге ұлттық 
жобалар аясында 1242 жаңа жұмыс орны ашылса, оның 
457-і тұрақты жұмыс орны. Жыл басында ашылған жаңа 
жұмыс орындарына құрылыс, мәдениет, білім саласының 
мамандары орналастырылды. 2024 жылдың 1 қарашасына 
қалалық «Мансап» орталығына жұмыс іздеуші ретінде 
22595 адам тіркеліп, 11877 адам жұмысқа тұрды.  Оның 
ішінде тұрақты жұмысқа 3664-і  орналасты. Қысқа мерзімді 
кәсіптік оқытуға 25 адам жолданды. Олар оқу курсын 
аяқтағаннан кейін тұрақты жұмыс істейтін  болады.  Жаңа 
бизнес-идеяларды іске асыруға 520 адамға мемлекеттік 
грант берілді. Олардың көпшілігі қоғамның әлжуаз тобын 
құрайтын мүмкіндігі шектеулі  жандар және ерекше бала 
өсіріп отырған ата-аналар, көпбалалы отбасылар. 

– субсидияланатын жұмыс орындарына жіберу де 
бүгінгінің басты талабы. осы бағыттағы атқарылып 
жатқан жұмыстарға тоқталсаңыз...

– Субсидияланатын жұмыс орындарын ұйымдастыру және 
субсидияланатын жұмыс орнына жұмысқа орналасқандардың 
жалақысын субсидиялау бойынша қоғамдық жұмысқа – 3678, 
әлеуметтік жұмысқа – 120,  жастар тәжірибесіне – 1157,  
«Алғашқы жұмыс орны» жобасына – 72 жас маман, «Ұрпақтар 
келісімшарты» жобасына 1, «Күміс жас» жобасына – 678 адам 
жолданды.

– Бос жұмыс орындары жәрмеңкесі де жұмыссыздықты 
жоюға жәрдемдеседі. Нәтижесі қандай?

– Дұрыс айтасыз. Жұмысқа тартудың белсенді түрінің 
бірі –  ай сайын бос жұмыс орындары жәрмеңкесін өт-
кізу. Жәрмеңкенің тиімділігі – жұмыссыздарға жұмыс 
берушілермен кездесуге мүмкіндік жасалады. Биыл 12 рет 
«Бос жұмыс орындары» жәрмеңкесі ұйымдастырылды. Оған  
280 мекемеден жұмыс берушілері мен қадр қызметкерлері 
қатысып, 1977 бос жұмыс орнына сұраныс түсті. Игі  шараның  
нәтижесінде 184 адам тұрақты жұмысқа орналасты.  Оның 
67-сі жастар болғаны бізді қуантып отыр.

– Халықты әлеуметтік қолдау жайына тоқталып 
өтсеңіз...

– Халықты әлеуметтік қолдау ешқашан күн тәртібінен 
түскен емес. Сондықтан біздің бөлім  халықты әлеуметтік 
қорғауға бағытталған 14 мемлекеттік қызмет түрін 
көрсетуде.  Оның 13-і әлеуметтік төлем және 1-уі көші-қон 
бағытында. 

Бүгінде  қалада  33 мыңнан аса  зейнеткер бар. 
Барлығына республикалық бюджеттен зейнетақысына 
қоса арнаулы мемлекеттік жәрдемақы мерзімінде 
төленуде. Биыл Жеңістің 79 жылдығына  орай жергілікті 
бюджеттен әлеуметтік тұрғыдан қолдауға 1661  адамға, 
оның  ішінде  екі  ҰОС ардагеріне Ұлы Отан соғысында 
қажырлы еңбегі мен мінсіз әскери қызметі үшін бұрынғы 
КСРО-ның ордені және медалімен наградталған бір тыл 
ардагеріне, ҰОС кезінде  6 ай жұмыс істеген 674 тыл 
ардагеріне  954 Ауған, ЧАЭС, Тәжік-ауған, Семей, Таулы-
Қарабақ, Ирак, Совет армиясының қатысушылары мен 
мүгедектеріне және қаза тапқан 39 адамның отбасына бір 
реттік әлеуметтік төлем төленді. Халықтың әлеуметтік 
осал тобындағы 4357 отбасына (22 461 адамына) 
мемлекеттік атаулы әлеуметтік көмек, 3645 отбасының 
6923 баласына бір жастан алты жасқа дейінгі балаларға 
қосымша төлем, 6420 балаға жолда жүру ақысы, 565 
отбасына (1905 адамына) тұрғын үй көмегі, «Құрмет» 
атағы бар 4 азаматқа, үйі өртенгендерге  материалдық 
көмек 20 отбасына, лейкозбен ауыратын  24 балаға, 
АИТВ-инфекция диагнозымен есепте тұрған 2 баланың 
ата-анасына, облыс әкімі грантымен оқып жатқан 203 
студенттің 2024-2025 оқу жылына оқу ақысы мен басқа 
шығынына, бас бостандығынан айыру орнынан босатылған 
50 адамға бір реттік әлеуметтік көмек, туберкулезбен 
ауыратын 473 адамға әлеуметтік көмек көрсетілді. 

– Жалған ақпарат ұсынып, мемлекеттік жәрдемақы 
алу жағдайы анықталып отырғанын білеміз. Бұл бағытта 
қандай шара қабылданып жатыр?

– Мемлекет басшысы Жолдауында «мемлекеттік қолдау 
шын мұқтаж адамдарға  берілуі қажет» деп атап көрсеткен 
болатын.  Осыған орай, облыс әкімі тарапынан атаулы 
әлеуметтік көмек алушылар санын жыл соңына дейін 
30 пайызға азайту тапсырмасы беріліп, қала әкімдігімен 
атаулы әлеуметтік көмек алушы отбасылардың көмекке 
мұқтаждығына сапалы тексеру үшін жұмысшы тобы 
құрылды. Жұмысшы топпен бірге шынайы табысын 
жасырып, жалған ақпарат ұсынған отбасылар анықталып, 
бүгінгі күнге атаулы  әлеуметтік көмек алушылар саны 30,2 
пайызға азайып, тағайындалған атаулы әлеуметтік көмек 
тоқтатылды.

– мүгедектігі бар адамдарды қолдауға мемлекет 
барынша назар аударуда. Ал сіздердің тарапыңыздан 
осы топтағы қала тұрғындарына қандай жеңілдіктер 
көрсетілуде?

– Өмірде түрлі қиын жағдайға душар болып, мүгедектік 
санатына тіркелген тұрғындарға өз дәрежесінде көмек қолын 
созу – біздің бөлімнің тікелей міндеті.  Мүмкіндігі шектеулі 

жандар қоғам назарынан шет қалған емес.   Қызылорда 
қаласында бүгінде 13 мыңнан астам мүгедек бар. Бұл 
санаттағы  адамдардың құқығын қорғау, өмір сүру сапасын 
жақсарту мен қоғамдық өмірге бейімдеуде үздіксіз жүйелі 
жұмыс жүруде. «Әлеуметтік қызметтер» порталы арқылы 
бөлімге арнаулы әлеуметтік көмек пен техникалық көмекші 
құрал 13984 адамға берілді.

Сонымен қатар  оңалтудың жеке бағдарламасы 
негізінде бірінші топ мүгедегі 1156 адамның көмекшісіне 
әлеуметтік төлем төленіп, 198 естуі мен сөйлеу қабілеті 
бұзылған мүгедектігі бар адамға кәсіби 17 ымдау тілі 
маманының қызметі ұсынылды. Жол картасы аясында 
мүгедектігі бар адамдарға кедергісіз орта қалыптастыру 
мақсатына 225 нысан бейімделіп, «Кедергісіз келешек» 
партиялық жобасы аясында «AMANAT» партиясы 
Қызылорда қалалық филиалы жанынан құрылған 
мониторингтік топпен пандус, шақыру қоңырауы, 
бағыттаушы сары жолақ, Брайль әрпімен жазылған 
тактильді ақпараттық тақтайша, бағыттаушы белгі, 
арнайы әжетхана қою мәселесі көтерілді. 

Жыл басынан бері үйден тәрбиеленіп, оқытылатын 
544 балаға материалдық көмек көрсетілді. Биыл алғаш 
рет  Республика күніне орай 13903 мүгедектерге біржолғы 
әлеуметтік төлем төленді. Қалада «Инватакси» қызметі 
жолға қойылды.  Қазір 14 автокөлік қызмет көрсетсе, оның 
4-і арнайы гидравликалық көтергішпен жабдықталған. 

– мүгедектердің қоғамға бейімделуі үшін, олардың 
білімін жетілдіру мақсатында да көмек берілетін 
болар?..

– Әрине, қоғамның әлжуаз топтарына кедергісіз 
орта қалыптастырып, ортаға бейімдеу, компьютерлік 
сауаттылығын жетілдіру маңызды. Мемлекеттік әлеуметтік 
тапсырыс аясында мүгедектігі бар адамдар мен олардың 
көмекшілерін арнайы компьютерлік орталықта оқыту 
жүзеге асырылып, «Е-Gov» арқылы әлеуметтік қызмет, 
электронды-цифрлық қолтаңба алу, өтінімдер рәсімдеу, 
оңалту құралына тапсырыстар беру, «Әлеумет» порталында 
есебін толтыруға көмек берілуде.

«Өзгерістер жолы: Әр азаматқа лайықты өмір!» атты 
«AMANAT»  партиясының 2025 жылға дейінгі жол картасы 
аясында Қызылорда қаласында «Ten Qogam» мүгедектігі 
бар адамдарды қолдау орталығы жұмыс істеуде. Орталық 
мүгедектігі бар адамдармен жұмыс істейтін қоғамдық 
бірлестікпен бірге мүгедектігі бар азаматтардың қоғамға 
бейімделуіне жәрдемдесіп, психологиялық, әлеуметтік-
құқықтық көмек ұсынып, бекітілген жоспарға сай мәдени 
шара мен семинар-тренинг өткізуде.

Бұған қоса, балаларға үйде арнаулы әлеуметтік қызмет 
көрсету бөлімшесі арқылы 224 мүгедектігі бар балаға 
жыл бойына бекітілген жұмыс жоспарына сәйкес 8 
түрлі арнаулы әлеуметтік қызмет  көрсетілуде. Бөлімше 
мамандары балалар мен оларды тәрбиелеп отырған 
ата-аналардың қатысуымен мәдени шараны тұрақты 
өткізуде.

Сонымен қатар мүгедектігі бар адамдар мен 
қарттарға үйде қызмет көрсету бөлімшесі арқылы 2024 
жылдың 1 қарашасына барлығы 169 жалғызбасты бөгде 
адамның көмегіне мұқтаж қарттарға үйден 7 түрлі 
арнаулы әлеуметтік қызмет көрсетілуде.

«Отбасын қолдау» орталығы мамандары да 
қолдау шарасына белсенді атсалысуда.  Жыл 
басынан  баспана мәселесіне – 871, құқықтық 
кеңес – 673, жеке кеңес – 1436, гуманитарлық 
көмек бойынша 1952 адамға кеңес берілді. 1311 
азаматқа мемлекеттік атаулы әлеуметтік көмек 
алуға құжат дайындалып, 360 азамат қоғамдық 
жұмысқа, 492 адам жастар тәжірибесіне 
жолданды. Өмірлік қиын жағдайға ұшыраған 
21 ана  «Қамқорлық» дағдарыс орталығына 
орналастырылды.  Бұған қоса, орталықта жеке 
кәсіпкерлер  маникюр, тігу және пішу, массаж, 
шаштараз курстары бойынша 17 тұрмысы 
төмен, мүгедектігі бар бала асырап отырған 
аналарды оқытып, сертификат берді. «Зекет 
және қайырымдылық» қорынан 262 отбасыға 
азық-түліктей, 27 отбасыға қатты отын 
(көмір), «Қызылорда мұнай өнімдері» 
ЖШС-мен 10 отбасына азық-түлік берілді. 

8 наурыз халықаралық әйелдер 
күніне және Наурыз  мерекесіне орай 
«Наурыз Шапағаты» қайырымдылық 
шарасы аясында демеушілер тарапынан 
840 отбасына азық-түліктей көмек 
көрсетілді. «Мектепке жол» акциясы 
аясында «Отбасын қолдау» орталығына 
тіркелген 132 тұрмысы төмен 
отбасының 300 баласына «Зекет және 
қайырымдылық» қоры арқылы көмек 
көрсетілді. Қалалық дене тәрбиесі, 
спорт және туризм бөлімі тарапынан 
тұрмысы төмен 6870 көпбалалы 
отбасына «Мұз айдыны» және 
«Евразия» спорт кешеніне тегін 
жолдама берілді. «Алтын дән-
2024» қайырымдылық іс 
шарасы аясында демеуші лер 
тарапынан осы санат тағы  
1000 отбасыға қайырым ды-
лық  жасалды.

– сұхбатыңызға рах мет!
                                                            

Сұхбаттасқан                   
Гауһар 

АсҚАРҚЫЗЫ

Әлеуметтік қолдАудың игілігін көруде
Бүгінде қоғамда көп талқыға түсетін мәселе – жұмыссыздық жайы.  Алайда ынталы жандарға қолдау 

көрсетуге мемлекеттік бағдарламаның игілігі мол. мемлекеттік қолдаудың арқасында қалаға қарасты 
ауылдық округте, кенттерде шаруаның шырайын кіргізіп, кәсібінің берекесін келтіріп отырған тұрғындар 
бар. тіпті мүмкіндігі шектеулі жандардың өзі табыс кілтін тауып, кәсібін дөңгелетіп отыр. 

Бүгінгі қалалық жұмыспен қамту және әлеуметтік бағдарламалар бөлімінің басшысы кенжегүл 
Құрақбаевамен сұхбатымыздың өзегі осы маңызды мәселер төңірегінде болмақ.

Постановление акимата города Кызылорда
№757 от 15 ноября 2024 года

о начале принудительного отчуждения 
земельных участков или иного недвижимого 

имущества в связи с изъятием земельного 
участка для государственных нужд

В соответствии со статьей 84 Земельного кодекса Республики 
Казахстан, со статьей 63 Закона Республики Казахстан «О 
государственном имуществе» и Постановлением Правительства 
Республики Казахстан от 6 июня 2019 года №374 «О внесении 
изменений в постановление Правительства Республики Казахстан 
от 17 июля 2009 года №1087 «О генеральном плане города 
Кызылорды Кызылординской области», а также рассмотрев письмо 
коммунального государственного учреждения «Кызылординский 
городской отдел жилищно-коммунального хозяйства, пассажир-
ского транспорта и автомобильных дорог» акимата города 
Кызылорда №01-03/1823 от 13 ноября 2024 года, акимат города 
Кызылорда ПОСТАНОВЛЯЕТ:

1. Начать принудительное отчуждение земельного участка 
в связи с изъятием для государственных нужд у собственника 
Серикбосынова Жанболата на праве частной собственности в 
связи с осуществлением проекта перепланировки автомобильной 
дороги улицы Кожа Ахмет Яссауи и обес печением инженерной 
инфраструктурой, расположенный по адресу: город Кызылорда, 
улица Кожа Ахмет Яссауи, строение №21 Б, площадью 350,0 
(триста пятьдесят) квадратных метров (кадастровый номер 
10-156-002-3565) для автостоянки и обслуживания здания.

2. Датой принудительного отчуждения определить 17 февраля 
2025 года.

3. Местом обращения собственника илинегосударственного 
землепользователя, определить: город Кызылорда, улица Конысбек 
Казантаева, №43, кабинет №13.

4. Коммунальному государственному учреждению «Кызыл-
ординский городской отдел общественного развития» акимата 
города Кызылорда  в течении трех рабочих дней со дня принятия 
данного постановления опубликовать в средствах массовой 
информации.

5. Коммунальному государственному учреждению 
«Кызыл ординский городской отдел сельского хозяйства и 
земельных отношений» акимата города Кызылорда уведомить 
собственников земельных участков, а также принять иные 
необходимые меры, предусмотренные законодательством 
Республики Казахстан.

6. Контроль за исполнением настоящего постановления воз-
ложить  на курирующего заместителя акима города Кызылорда.

7. Настоящее постановление вводится в действие со дня 
подписания.

Аким города кызылорда  Н.АХАтов

Қызылорда қаласы әкімдігінің 2024 жылғы 15 қарашадағы
№757 қаулысы

Жер учаскесін мемлекет мұқтажы 
үшін алып қоюға байланысты 
жер учаскелерін немесе өзге де 

жылжымайтын мүлікті мәжбүрлеп 
иеліктен шығарудың басталуы туралы

Қазақстан Республикасының Жер кодексінің 84-бабына, 
«Мемлекеттік мүлік туралы» Қазақстан Республикасының Заңының 
63-бабына және  «Қызылорда облысы Қызылорда қаласының 
бас жоспары туралы» Қазақстан Республикасы Үкіметінің 2009 
жылғы 17 шілдедегі № 1087 қаулысына өзгерістер енгізу туралы» 
Қазақстан Республикасы Үкіметінің 2019 жылғы 6 маусымдағы 
№374 қаулысына сәйкес, сондай-ақ Қызылорда қаласы әкімдігінің 
«Қызылорда қаласының тұрғын үй-коммуналдық шаруашылығы, 
жолаушылар көлігі және автомобиль жолдары бөлімі» коммуналдық 
мемлекеттік мекемесінің 2024 жылғы 13 қарашадағы №01-03/1823 
хатын қарап, Қызылорда қаласының әкімдігі ҚАУЛЫ ЕТЕДІ:

1. Меншік иесі Серикбосынов Жанболаттың жеке меншік 
құқығындағы Қызылорда қаласы, Қожа Ахмет Яссауи көшесі, №21 
Б құрылыс мекенжайында орналасқан ғимаратқа қызмет көрсету 
және автотұрақ үшін көлемі 350,0 (үш жүз елу) шаршы метр 
(кадастрлық нөмірі 10-156-002-3565) жер учаскесін Қызылорда 
қаласы, Қожа Ахмет Яссауи көшесіндегі автомобиль жолын қайта 
жаңғырту және инженерлік инфрақұрылыммен қамтамасыз ету 
жобасы жүзеге асырылуына байланысты мемлекет мұқтажы үшін 
мәжбүрлеп иеліктен шығару басталсын.

2. Мәжбүрлеп иеліктен шығару мерзімі 2025 жылғы 17 ақпан 
болып белгіленсін.

3. Меншік иесі немесе мемлекеттік емес жер пайдаланушы 
жүгінетін орын Қызылорда қаласы, Қонысбек Қазантаев көшесі, 
№43, №13 кабинет болып белгіленсін.

4. Қызылорда қаласы әкімдігінің «Қызылорда қаласының 
қоғамдық даму бөлімі» коммуналдық мемлекеттік мекемесі осы 
қаулы қабылданған күнінен бастап үш жұмыс күні ішінде бұқаралық 
ақпарат құралдарына жарияласын.

5. Қызылорда қаласы әкімдігінің «Қызылорда қаласының 
ауыл шаруашылығы мен жер қатынастары бөлімі» коммуналдық 
мемлекеттік мекемесі жер учаскелерінің меншік иелерін ескертсін, 
сонымен қатар Қазақстан Республикасының заңнамасымен 
қарастырылған басқа да қажетті шаралар қолдансын.

6. Осы қаулының орындалуын бақылау жетекшілік ететін 
Қызылорда қаласы әкімінің орынбасарына жүктелсін.

7. Осы қаулы қол қойылған күнінен бастап қолданысқа енгізіледі.

Қызылорда қаласының әкімі  Н.АХАтов

Ақмешіт АптАлығы

ӘДемі
Көктем келіп, қыс кеткенде құзырдан,
Сұлулықтың сыры оңалар бұзылған.
Ең әдемі әжелердің әжімі,
Әр ботасын әлпештеумен сызылған!
Мұны ойласам жарылардай от кеудем,
Тіршілікте қасірет жоқ «жоқ» деуден.
Аналардың әлдиі ғой әдемі,
«Құлыным» деп түн ұйқысын төрт 

бөлген!
Сабырымен саралаған сыйды айқын,
Сәл мұңайсаң жігеріңді жинайтын.
Әдемілік ақылы ғой апаңның,
Ұрысса да жамандыққа қимайтын!
Жүрегіңде жылылығын қалдырған,
Бүгін қонақ, жат отаулық бар бір жан.
Қарындасты әдемі деп айтпай көр,
«Ағатай» деп күліп шықса алдыңнан!
Бәйек болар қалсаң кейде жөтеліп,
Қызметі кетпес сірә, өтеліп.
Жеңгелердің жымиғаны әдемі,
Қайнысының қағытпасын көтеріп!
Олар тіпті басқарады Марстан,
Сүйіп қалсаң жоқ боп кетер бар ұстам,
Мойындашы, арулар ғой әдемі,
Жүрегіңді дір еткізер алыстан!
Жалғандағы жалғызың сол ойлы арман,
Тіршіліктен «отбасым» деп пайда алған
Асыл жардың еркелігі әдемі
Өміріңнің сәулесіне айналған!
Әрбірінің өміріңде хошы бар,
Айтқанымның артық-кемін қосып ал.
Сұлулықты сырттан іздеп қайтеміз,
Дүниедегі ең әдемі осылар!

БАҚ тАПтЫм сеНі 
ЖолЫҚтЫРЫП

Жастықта күліп ән салайық,
Қарттықты бірге қарсы алайық.
Тірліктен кейде шаршасақ та біз,
Бір бірімізден шаршамайық.

Бір бірімізді күнде сүйіп
Сезіміміз де күнде есейіп.
Сөз жетпес жердің барлығында біз
Жүрегімізбен сөйлесейік.

Бақ таптым сені жолықтырып,
Жылынғандаймын тоңып тұрып.
Махаббат мәңгі ескірмейді
Жүре бер маған соны ұқтырып,
Бақ таптым сені жолықтырып.

Ешкіммен еш сәт жарыспадым,
Себебі сізбен ғарыштамын.
Барлық сәттерде қасымда бол деп,
Арқа сүйейтін арыстаным.

Сенімге сендік сай болайын,
Қараңғы сәтте ай болайын.
Ерім деп әркез елжіреп тұрған,
Ақ ниетіңнен айналайын.

Бақ таптым сені жолықтырып,
Жылынғандаймын тоңып тұрып.
Махаббат мәңгі ескірмейді,
Жүре бер маған соны ұқтырып
Бақ таптым сені жолықтырып .

ҰмЫтЫП кете 
БеРеміН...

Пенделер жүрген жолменен,
Өмірді сүріп келемін.
Бұл жалған бір күн бітерін,
Алдымда мәңгі күтерін,
Ұмытып кете беремін!

Сынақты сәтте әлсізбін,
Сәулелі сәтте өр едім.
Тағдырдан таланғанымды,
Уақытша жаралғанымды,
Ұмытып кете беремін!

Бақыттың таппай дерегін,
Бағытсыз жолмен келемін.
Жаратқанымның әмірін,
Жақындарымның қадірін,
Ұмытып кете беремін!

Санамды кейде жұлмалап,
Болмашы ойға жегемін.
Айтқанын тыңдап өзгенің,
Жүректің айтқан сөздерін,
Ұмытып кете беремін!

Ең қымбаттардың бағасын,
Ең арзандарға теңедім.
Көбейіп кейде күпірім,
Әр жұтқан демнің шүкірін,
Ұмытып кете беремін!

Қым-қуыт тірлік алдайды,
Бәрі де іздер себебін.
Емес бұл менің азғаным,
Ұмытқанымды жазғаным,
«Ұмытпаңдаршы» дегенім!

ҚАЙРАУ
Өзіңе берік болсаң,
Өзгелер мақұлдайды.
Жақсы ойға жақындасаң,
Жақсылық жақындайды.

Тіріңде тіршіліктің, 
Тізгіні – өз қолыңда.
Армандар сатылғанмен,
Армандау сатылмайды.

Көңілді кірлетеді,
Болмайтын күдік-нала.
Болатын тіршілікті,
Болдырмай жүріп қа(л)ма.

Сен емес, ең соңынан,
Сөнеді үміт қана.
Өмірің күлу үшін,
Сен де оған күліп қара.

ӨміР меН Өлім 
АРАсЫ...

Сөніп бара жатқанда өмір шырақ, 
Ажал аузын ашады көңіл сұрап. 
Тіріңде тіршілікті түсінбесең, 
Өлген соң ала алмайсың өмір сұрап.

«Өлім» деген бір мекен, барса келмес,
«Ажал» деген бір жұмыт алса бермес.
Жүрегің тоқтаған соң жолдасың жоқ,
Қанша досың болса да, қанша жерлес.

Байлық іздеп жүргенде шүкір кетер, 
Бақыт іздеп жүргенде күтім кетер.
Тәңіріңе тәубеңді үзбей айтсаң, 
Тағдырыңның жыртығын бүтіндетер.

Шын иманды ешқашан ісінбейді, 
Енді біреу көкірек күсін жейді.
Өмір сүріп жүргендер құлшылықсыз,
Өлімге көрші екенін түсінбейді.

Осы жаңа бір сәби туылды анық, 
Осы жаңа бір өмір қуылды анық.
Сен асықпай жүргенде күнә жасап,
Уақыт шіркін өтеді зуыл қағып.

Қалай-қалай, мына өмір қалай-қалай?
Дейсің бе, опық жедім абайламай
... Дүниенің қызығын сығып ішкен, 
Ақылды болып кеткен санаң қалай?!..

Доғар бәрін, сен әлі жоғалмадың,
Көкжиекте күтіп тұр көп арманың. 
«Жалған өмір» десек те тіршілікте,
Жалғандыққа жөн емес тоналғаның.

Сына көрме еншіңді енді аласың,
(Байлығы бұғып жатқан кең даласың).
«Өмір. Өлім» дегенің түсінші өзің,
Айнаға қарап тұрған сен ғанасың!

Бір аяғым артымда, бір аяғым, 
Озып бара жатса да мұңаямын.
Өмір, өмір өзіңе мініп алып,
Өгейсінген өзімді шын аядым...

ЖАңБЫР ҮНі – 
тАғДЫР ҮНі

Жаңбыр үні!
Моп-момақан көшенің жаңғырығы.
Күнәсіне күйініп қыз жылайды,
Жерге сіңіп кеткендей бар қылығы.
Жерге сіңді, о, неге жерге сіңді?!

Махаббатта қалайды белдесуді.
Бәлкім, әппақ сезіммен ұсындың-ау,
Желік қуған жігітке перде сымды...

«Аппақ арың!»
Енді сенің қалған жоқ мақтанарың.
Бір айтса уақыт қана айта алады,
Алыстағы бақыттың хат-хабарын!..

Ойламадың болар деп сәтті бұлай,
Жаңбыр ғана жұп боп тұр қатты жылай.
Періштенің қанатын қайырып сап,
О-о, сенің қыршын кеткен пәктігің-ай!

О-о, сенің пәктігің-ай қыршын кеткен,
Жүректегі түсінші, дүрсілді еппен.
Сүйіктіңе тап-таза екеніңді,
Бүлінуің арқылы білсін, деп пе ең?!

Түн. Қараңғы. Жаныңның жапырағы,
Солса да сезім сөнбей отыр әлі.
Сенің сол бір жасыңды сүртетіндей,
Көрінген көлігіне шақырады...

Жаңбыр үні!
Моп-момақан көшенің жаңғырығы
Күнәсіне күйініп қыз барады,
Жерге сіңіп кеткендей бар қылығы...
Енді қайдан естілмек тағдыр үні?..

еГіЗ Жол...
Жанып тұрсын алдыңда уақыт шырағы,
Жүрегіңе жүгінсең, жақұт тұрады.
Шын сүйетін бір жанның барын 

білесің,
Екеумізден сенсің ғой бақыттырағы.

Махаббаттан қашпа тек қорғану үшін,
Көріп қалсаң, деп біл жай жолдағы 

мүсін.
Саған көп-көп рақмет өмір киномның,
Ең ғажайып бір сәті болғаның үшін.

Тағдыр басқа сөз айтты, біз басқа дедік,
Осы жерден бөлінген із рас па дедік...
Сол баяғы жүректің лүпіліменен,
Сені көргім келеді жүз жасқа келіп.

тУмАғАН ӨлеңГе 
АРНАУ

Шетінеген сәбидей, шетінеді қанша 
жыр,

Ішіңде өлген өлеңге бола ма екен 
тамсану.

Күйігіңді күлкімен жылы жауып 
жүргеннен,

Жеңілірек емес пе, жылап тұрып ән 
салу.

Ән айтатын кеудеге мұң құйдырсам 
кінә не?

Үмітсіздік ішінен тірі қалды бір әуен.
Періштедей жырларды пенде өмірге 

әкелмей,
Жүрегіне жерлеген жалғыз жанмын, 

сірә, мен.

Ғазиз жырды жерледім, қолдан қидым 
о, неге,

Енді олар қайтадан мына өмірге келе 
ме?

Мен жырымды тәңірлік тазалық деп 
жорыппын,

Қу тірлікте бүлініп қала ма деп 
қорықтым.

Осы күні жанымды тырналайды терең 
мұң,

Жанарымда жүреді әруақтары өлеңнің
Мишығымның ішінде мың сұрақпен 

түрлесіп,
Ешкім бойлай алмайтын азап баққа 

бөлендім!

Сұлу сөзді толғату болса-дағы несібем,
Көз ашпаған жырлардың көз жастарын 

кешіп ем.
Сондықтан да өзіме өзім жазған арыз 

мың,
Қара басым тұрғанда қара өлеңге 

қарызбын!

АУЫлДЫ АңсАУ...
(Аса сезімтал ақын інім Ибрагим Исаның 

«Елге сапар» өлеңінің ізімен)

Асығып аса алаңдамай әр жаққа,
Алыстағы бармайынша «Арбатқа».
Ауылдың барып ауасын жұтып тұрайын,
Ауладағы АНАМ сүйенген шарбаққа...

Аласұрып алаңдамай бар жаққа,
Барайын деп армандамай әр жаққа,
Ауылға барып демалып бір сәт тұрайын,
Сүйеніп біраз ӘКЕМ істеген шарбаққа...

Бұра бермей ойды түрлі сан-саққа,
«Жәннат» іздеп жүгірмей-ақ жан-жаққа,
Ауылға барып талғанша аяқ тұрайын,
Ауладағы АПАМ сүйенген шарбаққа...

Туған жерден тұрсам дағы алшақта,
Арман қуып кеткенменен  алшаққа,
Келіп жиі тұрайыншы тынығып,
Көршідегі ҚҰРБЫМ сүйенген шарбаққа...

Қазыбек ӘШіРБекҰлЫ

Әріптес Әлемі

өлеңге құрмет 
сөз өнерінде өзіндік сүрлеуі бар 

Қазыбек Әшірбекұлы – адам бойындағы 
кем-кетікті сықақ өлеңмен сынға алып 

жүрген белгілі қаламгер. Ағамыздың 
бұл жолғы жүрісі бөлек. Жерлес ақын 

ибрагим исаның ауыл жайлы керемет 
өлеңінің әніне әлдекім «Балыққа барам» 

деп сөз жазып, әндетіпті. мұны көрген ұлт 
руханиятының жанашыры ауыл туралы 

салмақты әнді сайқымазақ еткен әлгіге 
қатты ренжіген екен. «ел аузындағы 

әнге сөз салып айтпас бұрын, оның 
терең мағынасына зиян келтірмеймін 

бе деп ойлану керек» деп күйінді ол. сол 
мақсатта өзгеге үлгі болсын деп, ойдағы 

шумағын қағаз бетіне түсірген екен. 
Назарларыңызға ұсынғанды жөн көрдік.

Бақ таптым сені жолықтырып

Қазақ эстрадасының жарық 
жұлдыздары айтып жүрген көп әннің 

ішінде сөзін елжас Әбділда жазған 
әндер жетерлік. Жүректен шыққан 

сөздің жүрекке жететіні рас болса, 
онда кейіпкеріміз жазған қай өлең де 

өміршеңдігін дәлелдері анық. Қарақат 
Әбілдина айтып жүрген «Алғыс» әнін 

көпшілік жақсы қабылдады. мұнан бөлек 
«Бақ таптым сені жолықтырып» деген 

өлең жолдары да Қыдырәлі мен Қарақат 
дуэтінің салмағын арттыра түскендей. 

Жас әнші Қуандық Рахым да 
бірнеше әнін шырқап жүр.

еңбек жолын басылымнан бастап, 
бүгінде телеарнаның жарық жұлдызына 

айналған елжас Қайырбекұлының 
бірқатар өлеңін жариялауды жөн санадық. 

Құрметті жерлестер!
Туған жердің бір перзенті ретінде ел мүддесі үшін еңбек етуді  

басты міндетім деп санаймын. Әділетті Қазақстан құруға ұмтылған 
қазіргідей кезеңде ел сенімін арқалау да оңай емес. Бүгінгі күнге 
дейінгі еңбек жолында жиған тәжірибе мен білімімді еліміздің 
өсіп-өркендеу жолына жұмсасам деген ниетпен №19 сайлау 
округі бойынша Қызылорда қалалық мәслихат депутаттығына өз 
кандидатурамды ұсынып, еліміздің алғашқы астанасы, Сыр өңірінің 
бас қаласы Қызылорда шаһарының өркендеуіне үлес қосуға бел 
байладым. 

Ел сенім артып, халық қалаулысы атанып жатсам, Қызылорда 
қаласындағы №19 сайлау округі бойынша мынадай өзекті мәселелердің 
оң шешім табуына ықпал етемін.

1. Көпқабатты тұрғын үйлердің аулаішілік жолдарын жөндеу 
мақсатында жұмыс жүргізу;

2. Кәріз жүйелері мен аяқсу мәселесінің оң шешім табуына ықпал 
ету;

3. Көпқабатты үйлердің аулаішілік жарықтандырылуын қамтамасыз 
ету;

4. Оқу бітірген жастардың жұмыспен қамтылуына ықпал ету;
5. Мемлекет басшысы Қасым-Жомарт Тоқаев халыққа 

арнаған Жолдауында атап айтқандай, жастар арасында жұмысшы 
мамандығын насихаттау, жұмысшы мамандығының беделін 
арттыруға ықпал ету;

6. Көпқабатты тұрғын үйлердің жаңғырту жұмыстарына ден қою;
7. Қоғамдық қауіпсіздікті қамтамасыз ету мақсатында көпқабатты 

тұрғын үйлердің аулаларына бейнекамералар орнатуға ықпал ету;
8. Көркейту-көгалдандыру жұмыстарының өз деңгейінде жүруіне 

атсалысу;
9. Сайлау округінде орналасқан мектептің заманауи жабдықтармен 

қамтылуына қолдау білдіру;
10. Балалар мен жастардың тәрбиесіне ден қою мақсатында жастар 

ұйымдарымен жұмыс істеу.
11. Жастар тәрбиесі мен ұлттық құндылықтарды ұштастыру мақ-

сатында облыстық, қалалық ардагерлер кеңестерімен байланыс 
орнатып, түрлі форматтағы кездесулер ұйымдастыруға атсалысу;

12. Сайлаушылардың талап-тілегіне сай оң шешімдердің қабыл-
дануына  ықпал ету. 

13. Жастар тәрбиесі қай кезде де өзекті. Осы орайда аға буын мен 
жас  толқынның байланысын нығайты түсу мақсатында, ол жастардың 
бос уақытын тиімді ұйымдастыруға ықпал ету;

Қадірлі сайлаушылар! 
Халық мені қолдаса, мен халықтың үмітін ақтау үшін барымды 

саламын! Өйткені менің басты мақсатым  – ел сенімін ақтау! Сол 
себепті де сайлаушыларды маған дауыс беруге шақырамын!

Шағыртаев Сәкен Имамзадаұлы  Қызылорда облысы, Жалағаш 

ауданы Таң ауылында 1988 жылы 30 сәуірде дүниеге келген. 2003 
жылы Таң ауылындағы орта мектебінде 9 сыныпты бітіріп, 2003-
2006 жылдары Қызылорда экономика және құқық колледжінде 
«Құқықтану» мамандығы бойынша тәмамдап, 2006-2009 жылдар 
аралығында Қазтұтынуодағының  Қарағанды экономикалық 
университетінде «Заңтану» мамандығы бойынша «Экономика 
саласын құқықтық реттеу» біліктілігін алған.

Еңбек жолын 2008-2009 жылдары Қызылорда қаласындағы 
Зейнетақы төлеу орталығында маман болудан бастап, 2009-2010 
жылдары Жалағаш ауданында  «Жалағаш Элеватор» ЖШС-
де  заңгер, 2014-2016 жылдар аралығында  Мырзабай Ахун 
ауылында «Егінші» ЖШС директоры, 2016 жылдан бастап 
«АгроЛидерТаң» ЖШС директоры қызметін атқарып келеді. 

«AMANAT» партиясының мүшесі.  Отбасылы, жұбайы екеуі  
3 бала тәрбиелеп отыр.

Қызылорда облысы Қызылорда қалалық мәслихатының №19 сайлау 
округі бойынша шығып қалған депутаттың  орнына үміткер 

Шағыртаев сәкен имамзадаұлының сайлауалды бағдарламасы

Қаржысы республикалық бюджеттің қаражатынан төленді

сАЙлАУАлДЫ БАғДАРлАмА


